
Die belofte van die Gees op Pinkster 

Lev 23:10 Spreek met die kinders van JisraEl en sê aan hulle: 
As julle in die Aarde kom wat Ek julle gee en haar oes afoes, 
moet julle die Eerstelingsgerf van julle oes na die priester 
bring. 

Lev 23:15 Dan moet julle tel van die dag ná die Sabbat, van 
die dag af dat julle die gerf geswaai het - sewe volle weke 
moet dit wees; 

 

Lev 23:16 tot die dag ná die sewende Sabbat moet julle 
vyftig dae tel; dan moet julle 'n nuwe spysbydrae aan 
JaHWeH naderbring. [Deuteronómium 26] 

Lev 23:17 Julle moet uit jul woonplekke twee geswaaide 
brode bring; sy moet van twee-tiendes [van 'n efa] fynmeel 
wees; gesuurd moet sy gebak word as eerstelinge aan 
JaHWeH. 

Lev 23:18 Julle moet naderbring by die brood sewe jaaroud-
lammers wat raseg is, een jong bul en twee ramme. Sy 
moet 'n brandoffer aan JaHWeH wees saam met hulle 
spysbydrae en hulle drank wat daarby behoort as vuur van 
aangename geur aan JaHWeH. 

Lev 23:19 En julle moet een bokram vir die oortreding 
berei. Ook twee jaaroud-lammers as slagdiere van ver-
goedinge 

Lev 23:20 en die priester moet hulle saam met die brood 
van eerstelinge swaaiende voor die Aangesig van JaHWeH 
wuif saam met die twee lammers; Apaeid is hulle aan 
JaHWeH vir die priester. 

Lev 23:21 En julle moet op daardie selfde dag uitroep: 'n 
Samekoms van Apaeid moet dit vir julle wees; géén 
beroepswerk mag julle doen nie. Dit is 'n ewige Insetting in 
al julle woonplekke vir julle geslagte. 

Lev 23:22 En as julle die oes van jul Aarde afoes, moet jy die 
kant van jou land as jy oes nie heeltemal afoes en die are 
wat val, nie versamel nie. Vir die arme en die besoeker 
moet jy dit laat oorbly. Ek - JaHWeH julle Elohey. 

 

Die eerstelinge van die oes 

 26:1 EN as jy in die Aarde kom wat JaHWeH jou Elohey jou 
as erfenis sal gee en jy haar in besit neem en in haar woon, 

 26:2 dan moet jy neem uit die eerstelinge van al die vrugte 
van die Adamah[adamiet se Aarde] wat jy inbring uit jou 
Aarde wat JaHWeH jou Elohey jou sal gee, en hulle in 'n 
mandjie sit; en jy moet gaan na die plek wat JaHWeH jou 
Elohey sal uitkies om Sy Naam daar te laat woon, 

 26:3 en na die priester kom wat daar in dié dae sal wees, en 
jy moet vir hom sê: Ek verklaar vandag aan JaHWeH jou 
Elohey dat ek in die Aarde gekom het wat JaHWeH aan ons 
vaders met 'n eed beloof het om aan ons te gee. 

 26:4 En die priester moet die mandjie uit jou hand neem en 
hom voor die aangesig van die altaar van JaHWeH jou 
Elohey neersit. 

 26:5 Dan moet jy voor die Aangesig van JaHWeH jou Elohey 
verklaar en sê: My vader was 'n swerwende Arameër en het 
na Egipte afgetrek en daar as vreemdeling vertoef met min 
mense; maar hy het daar 'n groot, magtige en talryke nasie 
geword. 

 26:6 Maar die Egiptenaars het ons mishandel en ons 
verdruk en 'n harde diens op ons gelê. 

 26:7 Toe het ons JaHWeH, die Elohey van ons vaders, 
aangeroep; en JaHWeH het ons stem gehoor en ons 
ellende en ons moeite en ons verdrukking aangesien; 

 26:8 en JaHWeH het ons uit Egipte uitgelei deur 'n Sterke 
Hand en 'n Uitgestrekte Arm en deur groot skrikwekkende 
dade en deur tekens en wonders; 

 26:9 en Hy het ons na hierdie plek gebring en ons hierdie 
Aarde gegee, 'n Aarde wat oorloop van melk en heuning. 

 26:10 Hier het ek dan nou die eerstelinge gebring van die 
vrugte van die Adamah[adamiet se Aarde] wat U, JaHWeH, 
my gegee het. Dan moet jy hom neersit voor die Aangesig 
van JaHWeH jou Elohey en jou neerbuig voor die Aangesig 
van JaHWeH jou Elohey. 

 26:11 En jy moet vrolik wees oor al die suiwerheid wat 
JaHWeH jou Elohey jou en jou huis gegee het; jy en die 
Leviet en die besoeker wat by jou is. 

 26:12 As jy al die tiendes van jou opbrengs klaar vertien het 
in die derde jaar, die jaar van die tiendes, dan moet jy aan 
die Leviet, die besoeker, die wees en die weduwee gee, dat 
hulle in jou poorte kan eet en versadig word. 

 26:13 En jy moet voor die Aangesig van JaHWeH jou Elohey 
sê: Ek het die Apaeid uit die huis weggebring en hom ook 
aan die Leviet en die besoeker, die wees en die weduwee 
gegee, geheel en al volgens U Gebod wat U my beveel het; 
ek het geeneen van U Gebooie oortree of vergeet nie. 

 26:14 Ek het daarvan in my rou nie geëet en daarvan as 'n 
besoedelde niks weggebring en daarvan aan 'n dooie niks 
gegee nie; ek het na die Stem van JaHWeH my Elohey 
geluister; ek het gedoen net soos U my beveel het. 

 26:15 Kyk tog uit die woning van U Apaeid, uit die Hemele, 
neer en seën U volk JisraEl en die Adamah[adamiet se 
Aarde] wat U ons gegee het, soos U aan ons vaders met 'n 
eed beloof het, 'n Aarde wat oorloop van melk en heuning. 

 26:16 Vandag beveel JaHWeH jou Elohey jou om hierdie 
Insettinge en Regsprake na te kom; onderhou dan en doen 
haar met jou hele hart en met jou hele siel.  26:17 Vandag 
het jy JaHWeH laat verklaar dat Hy vir jou 'n Elohim sal 
wees, en dat jy in Sy Weë moet wandel en Sy Insettinge en 
Sy Gebooie en Sy Regsprake moet hou en na Sy Stem moet 
luister. [JeségiEl 16:8; Hoséa 11:1] 

 26:18 En JaHWeH het jou vandag laat verklaar dat jy vir 
Hom 'n eiendomsvolk sal wees soos Hy jou beloof het, en 
dat jy al Sy Gebooie sal onderhou; 

 26:19 en dat Hy jou dan die hoogste sal stel bo al die nasies 
wat Hy gemaak het, tot 'n lof en 'n roem en 'n sieraad, en 
dat jy 'n volk apart aan JaHWeH jou Elohey sal wees soos 
Hy beloof het. 

